
        GJYKATA SUPREME E KOSOVËS - në kolegjin e përbërë nga gjyqtarët: Afrim Shala, 

kryetar i kolegjit, Rasim Rasimi dhe Mejreme Memaj, anëtarë, me bashkëpunëtorin profesional 

Bujar Balaj, procesmbajtës, në çështjen penale kundër të pandehurit V. B. nga Gj., për shkak të 

veprës penale kanosja nga neni 181 paragrafi. 2 lidhur me paragrafi. 1 të KPRK, duke vendosur 

sipas kërkesës për mbrojtjen e ligjshmërisë të pandehurit, të paraqitur kundër aktgjykimit të 

Gjykatës Themelore në Gjakovë –Departamenti i Përgjithshëm nr.2022-069932 të datës 

05.07.2023 dhe aktgjykimit të Gjykatës së Apelit të Kosovës-Departamenti i Përgjithshëm 

PA1.nr.1037/2023 të datës 02.11.2023, në seancën e kolegjit të mbajtur më datë 28.02.2024 mori 

këtë: 

 

 

 

                                               A  K  T  V  E  N  D  I  M 

 

 

 

        Hedhet si e papranueshme kërkesa për mbrojtjen e ligjshmërisë, e të pandehurit V. B. e 

ushtruar kundër aktgjykimit të Gjykatës Themelore në Gjakovë –Departamenti i Përgjithshëm 

nr.2022-069932 të datës 05.07.2023 dhe aktgjykimit të Gjykatës së Apelit të Kosovës-

Departamenti i Përgjithshëm PA1.nr.1037/2023 të datës 02.11.2023. 

 

 

                                                     A  r  s  y  e  t  i  m 

 

 

        Gjykata Themelore në Gjakovë-Departamenti i Përgjithshëm, me aktgjykimin nr.2022-

069932 të datës 05.07.2023, të pandehurin V. B. e ka shpall fajtor për veprën penale kanosja nga 

neni 181 paragrafi 2 lidhur me paragrafi. 1të KPRK dhe për këtë vepër e ka gjykuar me dënim me 

gjobë në shumë prej 200 (dyqind) €, të cilin dënim do ta paguaj në afatin prej 30 ditësh pas 

plotfuqishmërisë së aktgjykimit. Në rast se i dënuari nuk dëshiron apo nuk mund ta paguajë gjobën 

gjykata do t’ia zëvendësoj me dënim me burgim duke i llogaritur për çdo 20 € të gjobës me një 

ditë burgim. Pala e dëmtuar A. B. për realizimin e kërkesës pasurore juridike është udhëzuar në 

kontest civil. 

         Në procedurën ankimore, Gjykata e Apelit e Kosovës, me aktgjykimin PA1.nr.1037/2023 të 

datës 02.11.2023, e ka refuzuar si të pabazuar ankesën e të pandehurit, ndërsa aktgjykimin e 

shkallës së parë e ka vërtetuar.  

 

          Gjykata Supreme e Kosovës me aktgjykimin PML.nr.666/2023 të datës 20.12.2023 e ka 

refuzuar si të pabazuar kërkesën për mbrojtjen e ligjshmërisë të pandehurit të paraqitur kundër 

aktgjykimeve të kundërshtuara. 

 

        Kundër këtyre aktgjykimeve dhe aktgjykimit të Gjykatës Supreme PML.nr.666/2023 të datës 

20.12.2023, përsëri ka paraqitur kërkesë për mbrojtjen e ligjshmërisë i dënuari V.  B. për shkak të 

shkeljes së ligjit penal dhe shkeljes esenciale të dispozitave të procedurës penale, me propozim që 

të aprovohet si e bazuar kërkesa për mbrojtjen e ligjshmërisë dhe të anulohen aktgjykimet e 

kundërshtuara dhe çështja të kthehet në rivendosje. 

 

        Prokurori i Shtetit të Kosovës, me shkresën KMLP.II.nr.50/2024 e datës 13.02.2024, ka 

propozuar që kërkesa për mbrojtjen e ligjshmërisë e të dënuarit të hedhet si e papranueshme. 

 

        Gjykata Supreme e Kosovës, në kuptim të nenit 435 paragrafi.1 dhe paragrafi.2 të KPPK-së, 

i shqyrtoi shkresat e lëndës dhe gjeti se: 

 

        Kërkesa është e papranueshme. 

 

       Nga shkresat e lëndës, rezulton se i dënuari V. B., kundër aktgjykimeve të kundërshtuara, 

kishte paraqitur kërkesën për mbrojtjen e ligjshmërisë me datën 14.11.2023, për të cilën kërkesë 

kishte vendosur Gjykata Supreme e Kosovës me aktgjykim PML.nr. 666/2023 të datës 20.12.2023, 

me të cilin aktgjykim është refuzuar si e pabazuar kërkesa për mbrojtjen e ligjshmërisë e paraqitur 

nga i dënuari V. B.. 

 

      Sipas dispozitës së nenit 435 paragrafi 2 të KPP-së, Gjykata Supreme e Kosovës me aktvendim 

e hedh kërkesën për mbrojtjen e ligjshmërisë nëse kërkesa është e papranueshme ose janë plotësuar 

kushtet nga neni 434 paragrafi 2 të këtij Kodi, lidhur me nenin 432 paragrafi 2 të KPP-së, e cila 

dispozitë parasheh se kërkesa për mbrojtjen e ligjshmërisë nuk mund të ushtrohet për shkak të 

konstatimit të gabueshëm ose jo të plotë të gjendjes faktike, ose kundër vendimit të Gjykatës 

Supreme të Kosovës me të cilin është vendosur mbi kërkesën për mbrojtjen e ligjshmërisë. Pra, 

kërkesa për mbrojtjen e ligjshmërisë nuk mund të përsëritet , pasi që për kërkesën e tillë është 

vendosur më herët me aktgjykimin e Gjykatës Supreme të Kosovës të lartcekur si më lart. 

 

       Për këto arsye, rezulton që kërkesa për mbrojtje të ligjshmërisë është e pa lejueshme. 

       Për arsyet e cekur më lartë, kërkesa për mbrojtjen e ligjshmërisë u hodh si e palejueshme në 

kuptim të nenit 435 par.2 të KPPK-së.  

 

 

                           GJYKATA SUPREME  E KOSOVËS - PRISHTINË 

Pml.nr.82/2024, më datë 28.02.2024 

 

 

          Procesmbajtësi,                                              Kryetari  i kolegjit, 

          Bujar Balaj                                                                        Afrim Shala 

 

 

 

 

 

 


